
Opna oktober 1995

- ein stad for leik, læring, omsorg og glede.
Med denne visjonen ynskjer vi å sikre borna ein trygg og god barndom.
Mosmarka Barnehage er ein privat foreldreeigd barnehage. Barnehagen er organisert som eit samvirkelag (SA).
Barnehagen vår ligg i Mosmarka byggefelt med utsyn over Ørsta sentrum. Barnehagen har eit stort og variert uteområde med skog, gapahuk, grillhytte, klatrestativ, reie, akebakke, sykkelstiar og ballbinge. Naturen rundt oss vert flittig brukt i kvardagen vår. I tillegg har vi minibuss som gjer at vi kjem oss raskt fram til nye spanande plassar i nærmiljøet.
Barnehagen har vorte utvida gradvis frå to avdelingar til seks. Siste utbygginga var i 2008. Vi bygde då til blant anna ein gymsal, fleire små funksjonsrom og eit vassleikrom. 
Barnehagen er open kvardagar frå kl. 07.00-16.45 heile året.

Vi kan tilby plassar frå 60 % - 100 % der foreldra kan kome med ynskje om val av dagar.

68 plassar for barn over tre år og 35 plassar for barn under tre år.

Mosmarka Barnehage, Remebakken 2 A, 6150 Ørsta


FORELDRESAMARBEID
Barnehagen skal gi barn under opplæringspliktig alder gode utviklings- og aktivitetsmuligheiter i nær forståing og samarbeid med barnas heim.

(Barnehagelova § 1 Formål)

Barnehagen skal bistå heimane i deira omsorgs- og oppdrageroppgaver, og på den måten skape et godt grunnlag for barnas utvikling, livslange læring og aktive deltaking i eit

demokratisk samfunn

(Barnehagelova § 2 Barnehagens innhald)

For å sikre samarbeidet med barnas heim, skal kvar barnehage ha eit foreldreråd og eit samarbeidsutval.

Vi i Mosmarka barnehage har eit tett samarbeid med foreldra ved å tilby dei 
· minst 2 foreldresamtaler i barnehageåret 
· foreldremøte 
· dagleg samtale ved bringing og henting av borna 
· kvart år i januar skal foreldra svare på ein brukar undersøkelse om barnehagen. 
· foreldreråd med fast møte kvar haust  
· eit samarbeidsutval med foreldrerepresentantar som har møte ved behov. 
BARNS MEDVERKNAD
Barna skal få vere aktive med å medverke sin eigen kvardag. Borna si medverknad gjer at vi i større grad skal ta borna med i planlegging og vurdering av det vi driv med i barnehagekvardagen.

Barna lever i nuet, og er ikkje så flinke til å planlegge ting som skal skje lengre fram i tid. Det er derfor viktig at vi som arbeider i barnehagen er

flinke til å følgje dei impulsane og ynskja borna kjem med i her og no situasjonar.

Stikkord til barns rett til medverknad
· Barn har rett til å sei kva dei meinar og verte høyrd.

· Ein må tolke borna sine ytringar og ynskjer etter borna sin alder og modning.

· Det må vere moglegheit for barnet å verte sedd og høyrd som enkelt individ, men dei må samstundes føye seg demokratisk etter ei gruppe.

· Barna må lære seg at ikkje alle ynskja vert tatt til følgje.

· Barna får lære seg å hevde sin rett utan å krenke andre. Sjå følgje av dei vala ein gjer.

· Korleis gjer vi det?
· Ta borna med i planlegging, barnemøte, planlegge samlingsstunder, idémyldringar.

· Lage prosjektarbeid utifrå kva barna er opptekne av.

· Læring er ein prosess der ein både må ta imot impulsar og gi impulsar. Born – born relasjonar og Voksen - born relasjonar.

· Vi må gjere oss nytte av dei individuelle forskjellane hos borna.

· Vere opne i forhold til planar og tema for å kunne ta betre nytte av barna sine interesser, og bruke dette til vidare arbeid og prosjekt.
Barnehagen skal vere ei pedagogisk verksemd (bhg.lova §2 barnehagens innhald, 1.ledd.)
PEDAGOGISK GRUNNSYN


Vi har ei stor og kompetent personalgruppe, som alle har erfaringar, kurs og utdanning på ulike felt. 

Barnehagen er godt pedagogisk bemanna, har fagarbeidarar og assistentar med interessefelt som både dreiar om friluftsliv, dyr, matlaging, ulike formings aktivitetar, song og musikk m.m.

Personalet vidareutviklar seg gjennom fagleg forum for assistentar og førskulelærarar, leiarteam for dei pedagogiske leiarane, personalmøte og avdelingsmøte. I tillegg får personalet kompetanseheving på planleggingsdagar og kurs. Siste åra har vi hatt fokus på motorisk utvikling og kommunikasjon. Personalet har teikn til tale kurs og god erfaring med bruk av spesialpedagogiske hjelpemiddel som Roll Talk og Ask – metodar.
Personalet har også vore kursa i førstehjelp og har instruksar for brannvern, sorg/ krise handtering og uteleikeplass sikring. 
Mange av Pedagogane er øvingslærarar for studentar på Høgskulen i Volda og får årleg oppdatering på relevant og nytt fagstoff gjennom dette.

Personalgruppa har kome fram til nokre viktige punkt i kva vi ynskjer at borna dykkar skal få i barnehagen. 


Korleis vi vil gjere dette?  

· For å skape tryggleik og tillit, er ei god tilvenningsperiode viktig.  Personalet har gode erfaringar og fagleg kunnskap om tilvenning. Dei vaksne går inn for å få best mogleg kjennskap til barnet og familien. Dei arbeidar for å kome nær enkeltindivida og sjå kva behov det enkelte barnet og familien har.

· Anerkjenning og respekt/ sosialisering: Personalet vil arbeide aktivt for å lytte til borna og deira tankar og erfaringar. Vidare vil vi formidle etiske retningslinjer og gode haldningar, slik at barnet lærer seg å skape eit inkluderande fellesskap med moglegheit for medverknad og demokrati.

· Leik, kunnskap og læring vil vere ein naturleg bit av kvardagen. Borna lærer frå morgon til kveld. Personalet er medvetne i å gjere seg nytte av ulike formelle og uformelle situasjonar både til kunnskapsformidling og  praktisk læring. Mykje av læringa skjer gjennom leik.

RELEVANTE LOVER, PLANAR OG FØRESKRIFTER: 

Barnehagelova 

· Ny formålsparagraf i barnehagelova §1 (2010)
Rammeplanen  
·  Ny rammeplan.
Stortingsmelding nr.41 

Alle desse kan foreldra finne på internett  (http://www.regjeringen.no )

Ørsta kommune si heimeside http://www.orsta.kommune.no ,kan også vere relevant for informasjon om barnehagetilbodet i Ørsta.

OVERGANG BARNEHAGE – SKULE:
Ørsta kommune har eigen handlingsplan  for overgang barnehage – skule.

Barnehagen  fyljer denne planen. 

LOKALE KULTURHENDINGAR:
Barnehagen skal aktivt delta i lokalsamfunnet sine kulturhendingar. Slike kulturhendingar kan være:

Kampanje for meir 

nynorsk i barnehagen


Ørsta mållag har saman med barnehagane i Ørsta, sett i gong eit prosjekt for å fremje nynorsk i barnehagen. Prosjektet er landsomfattande og skal fremje leseglede av nynorske bøker, men også bruk av segner, songar, rim,  regler, fablar  og leik med språket. 
FORUT har ein barneaksjon  der born i Noreg møter barn frå andre land. Målet er å skape nyfikenheit, toleranse og forståing som fremjar empati og fører til vennskap og solidaritet. Deira visjon er å bidra til å gjere verda litt betre.
Vi kjem i år til å vere med på Forut sit pedagogiske opplegg kring born i andre land. Dette er eit opplegg mest for dei største borna, men småbarnsavdelinga kjem til å gjere seg nytte av det som kan vere relevant for denne alders gruppa.  Les meir på Forut si nettside http://www.forut.no 
DOKUMENTASJON OG VURDERING

Det er viktig at vi er flinke til å dokumentere det vi gjer overfor foreldra. Slik at foreldra lett kan få eit innblikk i kva som skjer i barnehagen. Dokumentasjon er viktig for å kvalitetssikre det arbeidet som skjer i barnehagen. Dette kan vere til dømes kva vi gjer i løpet av ein dag, veke, månad. Vi kan også evaluere og dokumentere når vi er ferdige med prosjekt vi har halde på med. 

RAMMEPLANEN
Dette seier rammeplan om Danning, Leik, Læring, Omsorg, og dei 7 fagområda.

Danning gjennom omsorg, leik og læring:
-Danning er ein livslang prosess som mellom anna handlar om å utvikle evne til å reflektere over eigne handlingar og veremåtar. Danning skjer i samspel med omgivnaden og med andre og er ein føresetnad for meiningsdanning, kritikk og demokrati.

Omsorg
Barn har rett til omsorg og skal møtast med omsorg. Barnehagen skal gi barna tru på seg sjølv og andre. Omsynet til kvarandre og gjensidig samhandling i leik og læring er ein føresetnad for barns danning. Ein omsorgsfull relasjon er prega av vilje til å lytte, nærleik, innleving og evne og vilje til samspel.
Leik: 
Barnehagen skal gi barn moglegheit for leik, glede og meiningsfylte opplevingar og aktiviteter i trygge og samtidig utfordrande omgjevnadar.

Læring: 

Barnehagen skal gi barn grunnleggjande kunnskap på sentrale og aktuelle områder. Barnehagen skal støtte barns nysgjerrighet, kreativitet og vitebegjær og gi utfordringar med

utgangspunkt i barnets interesser, kunnskapar og ferdigheter. Læringa skjer både i formelle og uformelle situasjonar.
Danning, omsorg, oppseding, leik og læring i barnehagen skal fremme

menneskelig likeverd, likestilling, åndsfridom, toleranse, helse og forståing for bærekraftig utvikling.

7 fagområda:

Barnehagen skal gi barn grunnleggjande kunnskap på sentrale og aktuelle områder. Barnehagen skal støtte barns nysgjerrighet, kreativitet og vitebegjær og gi utfordringar med

utgangspunkt i barnets interesser, kunnskap og ferdigheter.

 I Rammeplanen er det 7 fagområde som skal vere med å prege barnas kvardag:

1
 Kommunikasjon, språk og tekst.

2
 Kropp, rørsle og helse.

3
 Kunst, kultur og kreativitet

4
 Natur, miljø og teknikk

5
 Etikk, religion og filosofi.

6
 Nærmiljø og samfunn.

7
 Tal, rom og form.

Vil de vite meir om kva dei 7 områda inneheld:
Rammeplanen kap. 3. http://www.regjeringen.no/upload/KD/Vedlegg/Barnehager/Rammeplan_2011/KD_rammeplan_nynorsk_nett2011.pdf
LEIK SOM TEMA 

  Tema: L eik  

L æring  

O msorg  

Danning  

Dei 7  fagområda  

V aksenrolla  


LEIK

Leiken har eigenverdi og er ei grunnleggande livs og læringsform som barn  kan utrykkje seg gjennom.(st.m.41) 

Leiken er ein sentral del av kvardagen og er med på utvikle barna sin personlegdom.
· Vi ynskjer at borna våre skal ha eit variert tilbod der dei kan finne rom for ulike typar leik; både rolege, aktive og utforskande /kreative leikar.

Mykje av dagen vår vil borna halde på med det vi kallar fri leik. Omgrepet  dekker  gruppeleik og den individuelle leiken, uteleik og  inneleik.  Andre stunder vil vi legge opp til meir vaksenstyrt leik for å trene på ferdigheiter i leikform. Eks. på dette kan vere hinderløype i gymsal.

Leiken skal fremje vennskap, sosialisering, læring og utvikling. Dei vaksne skal ha ei aktiv rolle gjennom observering av leiken, tilrettelegging av det fysiske miljø og inspirering til leik, samt å passe på at alle er inkludert i fellesskapet.

Det er mange ulike typar leik:
· I spedbarnsalderen har vi sansemotorisk leik som går over i funksjonsleik og rørsle/tumleleik.

· I to års alderen kjem borna over i symbolleik og konstruksjonsleik. 
· I to og tre års alderen ser vi gryande Rolleleik.

· I fem og seks års alderen rolleleik og regelleik.

Det er viktig å stimulere til dei ulike leikformene både inne og ute. 

Dei ulike avdelingane våre vil setje fokus på ulike ting i arbeid med leik. Dette fordi borna er på ulike områder utviklingsmessig og treng stimulering på forskjellige nivå. 

Periodeplanane vil ta føre seg meir målretta korleis avdelingane vil arbeide med leik gjennom året.

KORLEIS VISER LEIK ATT I KVARDAGEN:
Omsorg

I leiken kan borna lære seg å ta omsyn til kvarandre, og få forståing for at vi er ulike og at ting kan gjerast på mange måtar.

Ein lyt til dømes lære seg å dele på leiker og samarbeide  i situasjonar der ein må finne felles forståing. 

Ved å vere tydelege vaksne i leiken, kan vi lære borna korleis ein skal vere mot kvarandre. Stell og omsorg for dukka, kan overførast på andre born i anna setting.

Danning
«Leiken er ei grunnleggjande livs- og læringsform som barn kan uttrykkje seg gjennom.» (RP.s32)
Gjennom leiken kan borna få trening i samhandling både på tvers av alder, kjønn og kulturar.   
Til dømes grenser for rett og gale, eller berre det å kjenne på korleis ein kan gjere andre barn og seg sjølv glade ved å inkludere kvarandre. 

Dersom det oppstår etiske dilemma kan ein tilrettelegje dramaleik med fokus på tema

Etterpå kan ein skape refleksjon kring dramaleikens innhald.

Læring
Borna brukar leiken for å lære seg den verkelege verda. Her kan dei prøve ut ting som dei er usikre på, men som dei etter kvart meistrar betre og betre.

Borna kan til dømes gjennom leik med ei bolledeig, lære seg ting om hygiene, om kreativitet, om matlaging generelt etc.

Gjennom leik kan ein lære påkledning, språk, sosialkompetanse, motorisk utvikling og mykje meir.

Vaksenrolla

Vaksenrolla vil variere frå barn til barn. Både i forhold til kva type leike-stadie borna  er på og alder og modning. 

På småbarn vil ein vaksen vere meir fysisk tilstade- der sansestimulering vil vere sentralt. Medan  dei større borna vil ha større behov for at den vaksne si rolle vert meir observerande, tilretteleggande, inkluderande og motiverande når leiken stoppar opp.
�





Telefon				(70 06 83 58) 


Dagleg leiar:               Arnt-Helge Bjerknes		952 02 608


E-post:                        � HYPERLINK "mailto:arnt@mosmarka.no" �arnt@mosmarka.no�





Assisterande styrar:   Nina Følsvik			469 58 851


E-post:                       � HYPERLINK "mailto:nina.folsvik@orstabarnehagen.no" �nina.folsvik@orstabarnehagen.no� 





Småtrolla				916 71 224


Remetrolla				916 71 225


Mostrolla				916 71 226


Einetrolla				916 71 227


Myrtrolla				916 71 228


Skogtrolla				916 71 229


Heimeside:                 � HYPERLINK "http://www.mosmarka.barnehage.no" �www.mosmarka.barnehage.no�


Facebook:		mosmarka barnehage











Kva er pedagogisk grunnsyn:


Den virkelighetsoppfatning, de verdier og holdninger som ligger til grunn for pedagogisk virksomhet.


Lillemyr og Søbstad 1993











Vi ynskjer å gi borna ein oppvekstarena fylt med :


Tryggleik og omsorg.


Anerkjenning og respekt, 


Sosialisering 


Glede og humor, 


Leik,


Kunnskap og læring,


Vi ynskjer at foreldra føler at dei vert tekne på alvor og at det er gjensidig tillit og respekt mellom barnehage og heim.








-besøke gardar


-kyrkjer


-Brudavollen


-skisenteret


-Aasentunet


-fjord og fjell


-teaterframsyningar


- kino


-kunstutsillingar


-Setrebesøk             osb.





Slik formidlar vi dokumentasjonen vår:


Samtale ved henting og bringing.


Bilde i garderoben med og utan tekst. 


Lysbilde framvisning i garderoben.


Dags rapport, der kvar enkelt avdeling skriv litt om dagen i dag


Månads rapport, kvar avdeling skriv ei evaluering av sist månad og ny info om neste månad.


Observasjonar og foreldresamtalar.


Foreldremøte.


Internett sida vår.


Brukar undersøkelse kvart år


Facebook


Kommunen er det kontrollerande organet for barnehagen, dei skal holde tilsyn med drifta av barnehagen.

‘mymorsk  barnehagen

